
Potimi TAHRIRIYAT

SOG‘LOM TURMUSH TARZI - FAROVON HAYOT
ASOSI| EKANLIGINI TARG'IB QILISH DOLZARB
IJTIMOIY-PEDAGOGIK MUAMMO

Mamlakatimizda chuqur o‘zgarishlar, siyosiy va ijtimoiy-igtisodiy hayotning barcha
tomonlarini izchil isloh etish va liberallashtirish, jamiyatimizni demokratik yangilash va
modernizatsiya qilish jarayonlari jadal sur’atlar bilan rivojlanib bormoqgda. Bunda kuchli
fuqarolik jamiyatini shakllantirish yo‘lida belgilab olingan va izchil ravishda amalga
oshirilayotgan ulkan vazifalar mustahkam zamin yaratmoqda.

Inson salomatligi bu — eng avvalo, uning ruhiy va fiziologik sifatlarini rivojlantirish,
umrning maksimal davomiyligida maqbul darajadagi ishchanlik qobiliyati va ijtimoiy
faolligini saglab golishdan iboratdir. Ko‘pgina olimlarning fikricha, inson organizmining
funksional imkoniyatlari va uning tashgi muhitdan bo‘ladigan noxush omillarga barqa-
rorligi butun umri davomida o‘zgarib turadi, negaki, salomatlikni saglash, jo‘shqin
jarayon bo'lib, u yosh, jins, kasbiy faoliyat, yashash muhitiga bog‘liq holda yaxshilanib
(salomatlik bo‘shashib yoki mustahkamlashib) boradi. Odam hayoti, sog‘lig‘i — eng katta
ijtimoiy boylikdir. Bu oila, maktab va inson tarbiyasi, kamoloti bilan shug‘ullanuvchi
maskanlar oldiga sog‘lom turmush tarzini shakllantirish masalasini ko‘ndalang go‘yadi.
Millat sog‘lig‘i ham tabiiy ravishda, sog‘lom turmush tarzi orgali hal etiladi.

Salomatlik — inson organizmining biologik, ruhiy, jismoniy holatlari va mehnat
faoliyatining muvozanatlashgan birligidir. Sihat-salomatlik har bir kishi uchun baxt-
saodatdir. Uning mehnat unumdorligi, mamlakatning igtisodiy qudratini, xalq farovonligini
rivojlantirishning zarur shartidir. Umumxalg mulki bo‘lmish sihat-salomatlikka nisbatan
ongli va mas’uliyat bilan yondashish jamiyat va uning barcha a’zolarining turmush,
axloq normasi bo‘Imog’i lozim.

Sog‘lom turmush tarzini targ‘ib qilish har xil yo‘nalishlarda olib borilishi lozim. Bu
bir tomondan, o‘quvchi-yoshlarga va kattalarga sog‘lom turmushga oid ma’lum bir
tibbiyot va gigienik bilimlarni berishga, ularga sog‘lom turmush tarzi organizm rivojiga
ganday ta’sir etishi haqidagi tasavvurlarning uyg‘onishiga qaratilgan bo‘lsa, ikkinchi
tomondan, ta’lim-tarbiyada gigenik qgoidalarga amal gilishga, o‘zini va yon atrofdagilarni
sog'lig‘ini asrashni kundalik odatga aylantirish ko‘nikmalarini shakllantirishga bog'liqdir.
Bu borada sog‘lom turmush tarzi ommaviy axborot vositalarida, barcha ta’lim-tarbiya
muassasalari bilan hamjihatlikda maktab, litsey, kollej va oliy ta’lim muassasalarida
keng targ‘ib gilinmog‘i zarur.

Sog‘lom turmush tarzi — bu insonning salomatligi xavfsizligani ta’'minlashga xizmat
giluvchi ko‘nikmalarga ega bo‘lish asosida hayotiy faoliyatni yo‘lga qo‘yish hamda salo-
matligining yuqori darajada bo'lishiga erishishni ta’minlovchi ijtimoiy hodisadir. Sog‘lom
turmush tarzi — inson turmush sharoitlarini faol o‘zlashtirish usuli bo'lib, kun tartibiga
rioya qilish, faol harakat asosida organizmni chinigtirish, sport bilan shug‘ullanish,
tola va sifatli ovqatlanish, ovgatlanishning gigiyenik qoidalariga rioya qilish, muloqgot
va ekologik madaniyatga erishish, umuminsoniy va milliy qadriyatlar asosida manaviy
tarbiya olish, zararli odatlardan o‘zini tuta bilish demaqdir.

Yangi jamiyatning zamonaviy tarbiya konsepsiyasi inson shaxsini, ya’'ni, barkamol,
yetuk, go‘yilgan maqgsadga erkin va o'z kuchi bilan erisha oladigan yoshlarni shakllanti-
rishga garatilgandir. Bu bir tomondan, shaxsning har tomonlama gormonik rivojlanishini,
ikkinchi tomondan, uning butun rivojlanishi jarayonida ruhiy, jismoniy, ma’naviy sog‘lom
o‘sishini ta’'minlashni o'z ichiga oladi. Inson hayoti, sog‘lig‘i eng katta ijtimoiy boylikdir.
Bu oila, maktab va inson tarbiyasi, kamoloti bilan shug‘ullanuvchi maskanlar oldiga
sog‘lom turmush tarzini shakllantirish masalasini ko‘ndalang qo‘yadi. Millat sog‘ligi
ham tabiiy ravishda, sog‘lom turmush tarzi orqali hal etiladi.

Yosh avlodning sog'lig‘iga ta’sir giluvchi asosiy omillarni bilishni, o‘quvchi-yoshlarda
sog‘lom turmush tarzining shakllantirishning metodologik, psixologik, pedagogik, tib-
biy va gigiyenik asoslarini yaratishni taqozo etadi. Har bir o‘quvchi-yosh “salomatlik”
tushunchasi; salomatlik omillari; salomatlikni saglashda organizmning himoyalanishi
to'g‘risida bilimlarga ega bo'lishi kerak. Turmush tarzining o‘zi inson yashashi uchun
zarur bo‘lgan turmush sharoitlarini o‘zlashtirishi demak.

Har bir shaxsning turmush tarzi kun sayin ro‘y berayoggan vogea-hodisa va turli
o‘zgarishlarning ta’siri ostida shakllanmoqda. O‘zaro munosabatlarning o‘zgarayotgani
o‘quvchilar ruhiyatiga ta’sir etmoqda. Natijada, ularda o'z taqdiri, oilasi, jamoasi uchun
zarur bo‘lgan aqgliy, hissiy va erkiga oid xatti-harakatlar tanlash mas’uliyatini oshirmoqda.
Ular natijasida yuzaga keladigan asab kasalliklarining oldini olish zarur. Buning uchun
esa eng avvalo, shaxsiy va ijtimoiy migyosda sog‘lom turmushni tashkil etish talab
etiladi va sog‘lom turmush tarzini shakllantirishning asosiy yo‘nalishlari va amalga
oshirish yo'llarini bilishi kerak.

Jismoniy mashglarni bajarish natijasida organizmning himoya vositalari yaxshi
rivojlanadi. Bolalik, o‘smirlik davridan boshlangan chinigish mashg‘ulotlari, aynigsa,
foydalidir. Har bir kishida mustahkam rejimga amal qgilish odatini tarbiyalash zarur.
Badantarbiya bilan shug‘ullanishni, toza havoda sayr qilish, sport oyinlarida ishtirok etish,
uzoq umr ko‘rish va salomatlikni ta’minlovchi omillardandir. Har bir shaxs muntazam
ravishda muayyan darajada jismoniy qobiliyatga mos keluvchi jismoniy harakatlarni
bajarishga odatlanishi lozim.

O‘qgituvchi ta’lim jarayonida turmush tarzining salomatlikni saglash va mustahkamlashda
tutgan orni; inson umrini davrlarga bo'lish; bolalarning o'sish va rivojlanish qonuni-
yatlari, jismoniy holatini aniglash; bolalik davrida uchraydigan anatomik va fiziologik
nugsonlarni to‘g‘ri holatga keltirish; to‘g‘ri gaddi-qomatning gigiyenik asosi; bola va
o‘smirlarda uchraydigan gomatning buzilish turlari, sabablari va uni tuzatish usullari;
jismoniy tarbiyaning gigiyenik asoslari; organizmni mustahkamlash va chinigtiish uchun
tabiatning tabiiy kuchlaridan — quyosh, havo va suvdan foydalanish; insonning sog‘lom
turmush kechirishida jismoniy tarbiyaning ahamiyati, masalalariga alohida ahamiyat
bermog'i va o‘quvchilarda shu tushunchalarni shaklllantirmog‘i zarur.

Xulosa qilib aytganda, jamiyatimizda inson salomatligi, jismoniy barkamolligi,
sog‘lom turmush tarzi madaniyatiga egaligi o‘ta muhim ijtimoiy gadriyat hisoblanadi.
Millat salomatligini ta’minlash, xalq genofondini bekamu-ko‘st saglash sog‘lom turmush
tarzi tufayligina yetarlicha ijobiy tarzda hal etiladi. Bu esa, jamiyatning barcha ijtimoiy
institutlari; oila, ta’lim-tarbiya maskanlari, mahalla hamda mustagqil ta’lim oldiga jami-
yatimiz fugarolariga sog‘lom turmush tarzi mazmuni va mohiyatini anglatish, yoshlarni
sergak va bilimdon, barkamol shaxs qilib tarbiyalash masalasi dolzarb bo‘lib golmoqgda.

'Iz;’limi ILM, MA'RIFAT VA RAQAMLI TEXNOLOGIYALAR

Xusan MURATOV,

Chirchiq davlat pedagogika instituti, “Tasviriy san’at” kafedrasi dotsenti v.v.b.
MUSTAQIL TA’LIMNI TASHKIL ETISH VA BOSHQARISHDA
ELEKTRON TA’LIM RESURSLARI HAMDA MULTIMEDIALI

O‘QITISH VOSITALARIDAN FOYDALANISHNING
DOLZARBLIGI

Annotatsiya

Ta’lim tizimiga elektron ta’limni joriy etish, birinchi navbatda, jamiyatning intellektual salohi-
yatiga, jumladan, ta’lim sohasining axborotlashuviga, axborot ta’lim resurslarini ishlab chigishiga
bog'lig. O‘quv jarayonini elektron ta’lim asosida tashkil etish, shu jumladan, o‘quv materiallarini
bayon etishni takomillashtirish tamoyillariga ma’lum o‘zgartirishlar kiritish hagida so‘z boradi.

Kalit so‘zlar. Axborot-kommunikatsiya texnologiyalari, internet texnologiyalari, elektron
ta’lim, elektron ta’lim resurslar, multimedia, multimediali o‘qitish.

PaspaboTka TexHonormm nHaMBuayanusaumm obyyeHusi ¢ He3aB1MCUMOWM CUCTEMOM
ONCTaHUMOHHOIO 0By4eHnsa 1 yckopeHus 0B6y4eHNs CTYAEHTOB C MOMOLLBIO 3rEeKTPOHHOIO
0byyeHusi Ha ocHoBe MH(OPMAaLIMOHHBIX TeXHOMorMin. Peyub naet o6 opraHnsaumm yyebHoro
npouecca Ha OCHOBE 3NIEKTPOHHOIO 0ByYeHWs, B TOM YMCIe O HEKOTOPbIX N3MEHEHUSX B
NpPUHUbINaxX ynyylweHns nogayv y4ebHbix MaTeprarnos.

KntoueBble cnosa. VIHdHopMaLMOHHbIE-KOMMYHWKALMOHHbIE TEXHOMOMMMW, UHTEPHET-
TEXHOMOrMKU, ANEeKTPOHHOEe 0ByYeHne, pecypcChbl ANEeKTPOHHOIo 0by4eHns, MynsTuMeana,
MynbTUMEAnNHOe 0byyeHre.

Development of technology for individualization of education with an independent distance
learning system and acceleration of student learning using e-learning based on information
technology. There is talk of organizing the learning process on the basis of e-learning, including
some changes in the principles of improving the presentation of educational materials.

Key words. Information and communication technologies, Internet technologies, e-learning,
e-learning resources, multimedia, multimedia learning.

turlariga garaganda onlayn ta’limning afzalliklari ko‘proq degan xulosaga

kelmoqdalar. Sababi, ta’lim tizimida ta’lim sifatini oshirishga garatilgan ragamli
o‘qgitish platformalari ko‘paymoqda, bunda an’anaviy va onlayn ta’limning eng yaxshi
tomonlari birlashtirilib aralash ta’lim tizimi shakllantirimoqda. Aralash ta’lim narxining
pastligi, moslashuvchanligi, bepulligi, bundan tashqari, ta’lim jarayonida murakkab
texnologiyalarni qo‘llash afzalligi ushbu alternativa uchun sabab bo‘ladi. Bu tendensi-
yaga bo‘lgan qizigish ta’lim jarayonida talabalarga ta’sir etadi va ta’lim sifatini oshiradi.
Ko‘pgina tadqigotlar onlayn ta’lim talabalarda kreativ fikrlashni rivojlantirishga sabab
bo'lishini ko‘rsatgan, ya’ni talabalarning mustaqil ta’lim olishiga, individual ehtiyojlarini
inobatga olgan holda o‘quv jarayoniga moslashtirish qobiliyatini shakllantirishga asos
bo‘ladi. Elektron ta’limda rivojlanishini talabalarning ragamli dunyoda o‘zini erkin tuti-
shi, ya’'ni kerakli ma’lumotlarni yuklab olishi, tahlil gilishi, onlayn kontentlardan erkin
foydalana olish qobiliyatida ko‘rishimiz mumkin. Vaqt o‘tgan sayin ushbu tendensiyaga

texnologiyalarni qo‘llash asosida an’anaviy ta’limning xohlagan turi, metodi, ta’lim
berish usulini kiritishimiz mumkin.

2016-yil Campus Technology o‘qituvchilar o‘rtasida “Texnologiyalarni qo‘llab dars
o'tish” mavzusida so‘rovhoma o‘tkazilib, bunda 71 foiz o‘gituvchilar an’anaviy ta’lim
bilan birga onlayn manbalardan foydalanishini aytgan. Elektron ta’lim (adaptiv ta’lim,
onlayn ta’lim modullarini go‘llash) afzalliklarini an’anaviy ta’lim ijtimoiy texnologiyalari
va media resurslarini birgalikda qo‘llanilishida ko‘rishimiz mumkin. Magsad esa
talabalarning demografik guruh va ijtimoiylashuvidan kelib chiggan holda ularning
ehtiyojlarini hisobga olib ta’lim modelini ishlab chigish. Tendensiyani yanada rivojlan-
tirish uchun OTMda talabalar ta’limi uchun shart-sharoitlar yaratilishi kerak. Masalan,
Reyerson universitetining arxitektor-talabalari virtual reallik garniturasini o‘zlarining
hajmi katta loyiha eskizlari uchun go‘llamoqgda. Ko‘pgina o‘gituvchilar o‘quv jarayonini
internet bilan bog‘lasalarda, kuzatuvchilarning fikricha aralash ta’limda internetning ham
roli bor, bunda talaba individual yondashuvga ega bo‘ladi. Elektron ta’lim muammosi
yechimi “NMC Horizon Hisoboti — OTM” nashriyotining oxirgi 5 yillik tendensiyalari
ro'yxatiga kiritilgan." Londondagi Imper tibbiyot kolleji talabalari an’anaviy va onlayn
ta’limni birgalikdagi go‘llanilishiga asoslangan ikkita tajribada ishtirok etdilar. Talabalar
video ma’ruzani ko‘rib, vazifalarni bajarish imkoniyatini mavjudligini yuqgori baholadi.
Talabalar ushbu model tushunarli animatsiyalar bilan yaxshi tizimlashtirilgani va o'z-
o'zini baholashda interaktiv savollarga egaligini aytib o‘tishdi. Amerika OTMIlari ham
gabul qilingan yechim auditoriyada va auditoriyadan tashgarida amalga oshirsa bo‘ladi
degan fikrdalar. Yurist-talabalarga esa aralash ta’lim ma’ruza va materiallarni internetda
ko‘rish imkonini beradi, bundan tashqari, murakkab savollarga javob topish uchun ham
vaqt yetadi deb aytmoqda.

Hozirgi globallashuv davrida internet tarmog'i orqali real vaqt tizimida o‘qitish tezlik
bilan rivojlanib borayotgan ta’lim olish turlaridan biri hisoblanmoqgda. Elektron ta’lim
tizimi ixtiyoriy masofadan hech bir to‘siglarsiz ta’lim berish va ta’lim olish imkoniyatini
yaratadi. Mutaxassislarning ta’kidlashicha, an’anaviy ta’lim tizimiga nisbatan real vaqt
tizimidagi masofaviy ta’lim tizimida o‘qitish samaradorligi yuqoriroqdir (Means, Toyama,
Merfi, Bakiya va Jons, 2013). Real vaqt tizimidagi masofaviy o‘qgitish tizimida video
ma’ruzalardan foydalanish eng samarali o‘qitish usulidir. Misol keltiradigan bo‘lsak, Vang
(2008) Tayvand davlatida 10 vyil tibbiyot sohasida o‘qib, onlaynda o‘qitilayotgan tibbiyot
bo‘yicha video ma’ruzalar yordamida aholi orasida tibbiy xizmatni yaxshilanganligini
aytadi. Yana bir misol, Janubiy Koreyaning poytaxti Seul shahrida joylashgan Chung-
Ang universitetida har bir fan bo'yicha onlayn elektron sinfi (e-class) mavjud. Fanga
gatnashishga ro‘yxatdan o‘tgan talaba “e-class” ga ham kirish huquqgiga ega bo‘ladi.
Ushbu “e-class” da nafaqat Microsoft Power Point dasturida qilingan tagdimotlar balki,
video ma’ruzalar, uy vazifasi topshiriglari ham mavjud. Mashg‘ulotga ma’lum sabab
bilan qathasha olmagan yoki darsni yaxshi o‘zlashtira olmagan talaba “e-class” ga
kirib video ma’ruzalardan foydalanishi mumkin.? Bu albatta ta’lim olish samaradorligini
yanada oshiradi va yetuk kadrlar tayyorlashga zamin bo‘ladi degan fikrdaman.

Hozirgi kunda ta’lim jarayoniga axborot-kommunikatsiya texnologiyalari (AKT)
shiddat bilan kirib kelishi bilan birga, u ta’limning samaradorligini oshirishda eng qulay
omillardan biri bo'lib golmogda. Shuning uchun ham ilg‘or mamlakatlar ta’lim tizimida

" Measuring the Information Society (MIS). Executive Summary. ITU edition, 2015.
2 Information and communication technologies in education: UNESCO Institute for information technologies in
education — M.: ITO YUNESKO, 2013.

kompyuter texnikasidan, zamonaviy axborot kommunikatsiya texnologiyalaridan unumli
foydalanishga qaratilgan izlanishlar to‘xtovsiz kechmoqda.

Umuman olganda, hozirgi kunda jamiyatni standart sanoatlashgan igtisodiyotdan
yangi iqtisodiyotga o‘tishi kuzatilmoqda. Yangi igtisodiyot mijozlari — foydalanuvchilar
igtisodiyoti hisoblanadi, shuning uchun jahon axborot va telekommunikatsiya sanoatini
rivojlanishini asosiy omili keng ko‘lamda yangi avlod xizmatlarini taqdim etish bo‘lib
kelmoqda.

Ta’limda fan va ishlab chiqarish bilan integratsiyasining asosli mexanizmlarini
ishlab chiqish, uni amaliyotga joriy etish, o‘qishni, mustaqil masofaviy ta’lim tizimi
bilim olishni individuallashtirish, texnologiyasini ishlab chigish va o‘zlashtirish, yangi
pedagogik hamda axborot texnologiyalari asosida elektron ta’limdan (keyingi o‘rinlarda
ET deb yuritiladi) foydalangan holda talabalar o‘qgishini jadallashtirish ana shunday dol-
zarb vazifalar sirasiga kiradi. O‘quv jarayonini ET asosida tashkil etish, shu jumladan,
o‘quv materiallarini bayon etishni takomillashtirish tamoyillariga ma’lum o‘zgartirishlar
kiritish kerak bo‘ladi. Bunda ta’lim jarayoniga zamonaviy axborot texnologiyalarini
joriy etish va ulardan foydalanish maqgsadga erishishdagi eng samarali yo‘ldir. Ta’lim
tizimiga elektron axborot ta’lim texnologiyalarini tatbiq etish, ta’lim muassasalarining
moddiy texnik bazasini tanqidiy baholash va takomillashtirishdagi asosiy vazifalar
quyidagilardan iborat:

* ETni o‘quv jarayoniga tatbiq etish uchun lozim moddiy texnika bazasini yaratish;

« o‘quv jarayoni uchun ET mo'ljallangan ta’lim texnologiyalarini yaratish va qo‘llash;

« talabalarni zamonaviy ET texnologiyalari sohasida bilim va ko‘nikmalarini
shakllantirish;

« ETni joriy etish orgali ta’lim-tarbiya va o‘qitish jarayonining samaradorligini oshirish.

Elektron axborot resurslari ta’limga oid axborotlarni yig‘ish, saglash, uzatish, qayta
ishlash usul va vositalari majmuidan iborat bo'lib, u ta’limga oid turli axborotlarning
yaratilishini belgilovchi ichki va tashqi omillarga bog‘liq:

— ichki omillar — bu axborotlarning yaratilishi, turlari, xossalari, axborotlar bilan
turli amallarni bajarish, ularni jamlash, uzatish, saglash va h.k.

— tashqi omillar — bu ETning texnika uskunaviy vositalari orqali axborotlar bilan
turli vazifalarni amalga oshirishni bildiradi.

ETdan foydalanish esa, ular bilan mulogotda foydalanuvchilarning ko‘nikma va
malakalariga bog‘liq. Shuning uchun, dastlab zamonaviy telekommunikatsiya vositala-
rining o‘zi nimaligini bilib olish muhim sanaladi.

Zamonaviy telekommunikatsiya vositalari imkoniyatlari juda keng tizim bo'lib,
unga ma’lum bo‘lgan kompyuter, multimedia vositalari, kompyuter tarmoglari, internet
kabi tushunchalardan tashqari, gator yangi tushunchalar ham kiradi. Bularga axborot
tizimlari, axborot tizimlarini boshqgarish, axborotlarni uzatish tizimlari, ma’lumotlar
ombori, ma’lumotlar omborini boshqarish tizimi, bilimlar ombori kabilar misol bo‘lishi
mumkin. “XXI asr axborotlashtirish asri” da ta’lim sohasiga elektron ta’limni joriy
etish, har bir ta’lim muassasasida: o‘qgitish va o‘gish jarayonining; ta’lim muassasasi
boshqarilishining; ta’lim muassasasi faoliyati muhitining axborotlashtirilishini talab giladi.
Ta’lim muassasasida ET mubhitini tashkil etish bosgichlari psixologik axborot muhitini
yaratishdan boshlanadi. Texnologik va ilmiy natijalar, yaratilgan dasturiy mahsulotlar
asosida zamonaviy vositalar va metodlardan foydalanishga ehtiyoj shakllantiriladi.
Bunda har bir ta’lim muassasasida individual va maslahat mashg‘ulotlar asosida
pedagoglarni mustaqil va kompyuter ta’limi tizimini tashkil etish kerak. Ta’lim sohasida

axborot resurslarini tashkil etish va ta’limda foydalanishga mamlakatimizda alohida
e’tibor qaratiimoqgda. Ta’lim tizimiga ETni joriy etish, birinchi navbatda, jamiyatning
intellektual salohiyatiga, jumladan, ta’lim sohasining axborotlashuviga, axborot ta’lim
resurslarini ishlab chigishiga bog‘liq. Ta’limning fan va ishlab chiqarish bilan integratsi-
yasi asosli mexanizmlarini ishlab chigish, uni amaliyotga joriy etish, o‘gishni, mustagqil
bilim olishni individuallashtirish, masofaviy ta’lim (MT) tizimi texnologiyasi va vositalarini
ishlab chiqish va o‘zlashtirish, yangi pedagogik hamda axborot texnologiyalari asosida
ETdan foydalangan holda talabalar o‘qgishini jadallashtirish ana shunday muhim vazi-
falar sirasiga kiradi. O‘quv jarayonini ET asosida tashkil etish, shu jumladan, o‘quv
materiallarini bayon etishni takomillashtirish tamoyillariga ma’lum o‘zgartirishlar kiritish
kerak bo‘ladi. AKTni ta’lim jarayonida (xususan, MT jarayonini) qo‘llash asosan ikki xil
ko‘rinishda amalga oshiriladi. Birinchi sharti, bu texnik jihozlar bo‘lsa, ikkinchi sharti
esa maxsus dasturiy ta’minotlar bilan ta’minlanganligidir.

Texnik jihozlar bilan ta’minlanganlik: kompyuterlar, tarmoq qurilmalari, yuqori tez-
likdagi internet tarmoglari, video konferensiya jihozlari va hokazo. Dasturiy ta’'minotga
qurilmalarni ishlatadigan dasturiy ta’minotlardan tortib shu soha uchun mo'ljallangan
dasturlar to‘plami kiradi. So‘nggi yillarda g‘arbda ta’lim tizimini boshqarishda go'llanilib
kelinayotgan internet tarmog'i orqali elektron shakldagi ta’lim turini E-learning (elektron
ta’lim) atamasi bilan kirib keldi. Elektron ta’lim — axborot-kommunikatsiya texnologiyalari
asosidagi ta’'limning turli ko‘rinishlarini anglatuvchi keng tushunchadir. ET tashkillashti-
rishning ko‘pgina manbalari orasidan quyidagilarni ko‘rsatish mumkin:

— mualliflik dasturiy mahsulotlari (Authoring tools);

— virtual ta’lim jarayonini boshqgaruvchi tizimlar LMS (Learning Management Systems);

— ichki kontentni boshgaruv tizimlari CMS (Content Management Systems).

Axborotlashtirish sohasidagi davlat siyosati, axborot resurslari, axborot texnologi-
yalari va axborot tizimlarini rivojlanish va takomillashuvining zamonaviy jahon tamoyil-
larini hisobga olgan holda milliy axborot tizimlarini yaratishga garatilgan. Sohalarda
katta hajmdagi axborotlarni to‘planishi, yaxlit axborot makonini vujudga kelishi, ularni
saqglash, gayta ishlash, uzatish jarayonlarida zamonaviy axborot-kommunikatsiya
texnologiyalardan foydalanishni yo‘lga qo'yishni bilish lozim. Shu borada ta’lim tizimida
ham o‘quv jarayonini olib borish uchun mo‘ljallangan turli kompyuter dasturlari ishlatilib
kelinmoqda va ularning soni kun sayin ortmoqgda. Elektron ta’lim resurslar (ETR) —
davlat ta’lim standarti va fan dasturida belgilangan, bilim, ko‘nikma, malaka va kom-
petensiyalarni shakllantirishni, o‘quv jarayonini elektron vositalar yordamida kompleks
loyihalash asosida kafolatlangan natijalarni olishni, mustaqil bilim olish va o‘rganishni
hamda nazoratni amalga oshirishni ta’minlaydigan, talabaning ijodiy qobiliyatlarini
rivojlantirishga yo‘naltirilgan elektron ta’lim — uslubiy manbalar, didaktik vositalar va
materiallar, multimediali elektron ta’lim resurslari, baholash metodlari va mezonlarini
0'z ichiga oladi. ETR deyarli barcha axborotli materiallarni yagona axborot majmuasiga
jamlash imkonini beradi. Bundan tashqari, unda davr talabidagi kerakli interfaollik,
ko‘rgazmalilik, mobillik, ixchamlik va ularni ko‘paytirishda kam xarajat sarflash, ko‘p
variantlilik, ko‘p bosqichlilik bo‘lish bilan birga bilim va ko‘nikmalarni tekshirish uchun
topshiriglar, vaziyatli masalalar, keyslar va testlar to‘plamining ko‘p bo‘lishi hamda
vaqti-vaqti bilan yangilanib turishini ta’minlaydi. Zamonaviy elektron ta’lim resurslarining
afzalligi, avvalo, o‘quv jarayonida talabalarda mustagqillik va faollik rolini samarali tashkil
etishdan iborat. Ta’lim jarayoniga ETRni joriy etish talabalarga fan bo‘yicha axborotning
tolig manzarasini namoyish etish bilan birga, o‘quv materialini mustagqil o‘zlashtirish,

o‘gitishni individuallashtirish, nazorat va 0‘z-0‘zini nazorat qilish imkonini beradi, ya’ni
o‘quv jarayoni samaradorligini oshirishga yordam beradi. Bundan tashqari, zamonaviy
elektron ta’lim resurslarning afzalligi talabaga taqdim etilayotgan o‘quv axborotlarini
erkin gabul qilish, ularni individuallik xususiyatiga ko‘ra, o‘zlashtirishida pedagogning
o'qitish funksiyasi talabaning o‘ziga o‘tadi. Bunda pedagog o‘quvchini fagat qo‘llab-
quvvatlaydi, o‘quv axborotlari ogimidan samarali foydalanish hamda yuzaga keladigan
muammolarni hal etishda kerakli ko‘rsatmalar orqali muammoni hal etishda yordam
beradi.

